
Äntwert vun der Madamm Gesondheetsministesch op d'parlamentaresch Fro n° 5188 vum 5. 
November 2021 vum honorabelen Députéierten Här Fred Keup an vum honorabelen 
Députéierten Här Jeff Engelen.  

D’Gesondheetsdirektioun ass natierlech dorëms beméit datt d’Elteren am Fall wou hiert Kand an 
Quarantän gesat gëtt doriwwer an Kenntnis gesat ginn an um gläichen Wëssensstand sinn. 

Et ass allerdéngs net esou, dass just deen Elterendeel den zu Lëtzebuerg wunnt vun der 
Gesondheetsdirektioun informéiert gëtt. Vill méi verhält et sech sou, dass de Contact Tracing, am Fall vun 
engem positiven Test, déi Persoun kontaktéiert déi den Accord zu dem Test ginn huet, respektiv am Fall 
wou d'Kand an enger Schoul oder soss enger Betreiungsstruktur ass, déi Persoun wou d'Schoul oder 
d'Betreiungsstruktur dem Contact Tracing als Referenzpersoun ugëtt. Et stëmmt, dass ëmmer nëmmen 
eng E-Mail-Adress an eng Telefonsnummer a Relatioun mat der E-Mail-Adress am System gespäichert 
gëtt, dëst geschitt awer absolut onofhängeg vum Wunnsëtz vun der Persoun zu der déi Donnëen 
gehéieren. 

Lëtzebuerg, den 25. November 2021 

D'Gesondheetsministesch 

(s.) Paulette Lenert 

